
SIARAN SEGERA

MBK TERIMA ANUGERAH PRODUCTIVITY CHAMPION

28 Februari 2023, Kuantan — Seramai 407 orang warga Majlis Bandaraya Kuantan
(MBK) yang terdiri daripada pihak pengurusan dan kakitangan telah menerima
Anugerah Productivity Champion. Dua (2) warga menerima kategori Leader, tiga (3)
warga menerima kategori Practitioner dan 402 orang warga menerima kategori Talent.
Anugerah telah disampaikan oleh Menteri Besar Pahang, YAB Dato' Sri Wan Rosdy
bin Wan Ismail kepada Datuk Bandar Kuantan yang secara simboliknya mewakili
Warga MBK untuk menerima anugerah tersebut semasa Majlis Malam Anugerah

Kecemerlangan Sempena Sambutan Ulang Tahun ke-2 Majlis Bandaraya Kuantan.

Anugerah Productivity Champion ini diperkenalkan oleh Perbadanan Produktiviti
Malaysia (MPC) merupakan sebuah pengiktirafan tertinggi yang diberikan kepada
individu sebagai menghargai jasa dan sumbangan kerana telah menunjukkan
komitmen yang tinggi dalam usaha peningkatan produktiviti di peringkat industri,
negeri dan negara. Tujuan anugerah ini juga adalah untuk mewujudkan lebih ramai
pakar produktiviti dari sektor awam dan industri yang berwibawa, berkemahiran dan

berinovasi serta sentiasa menyokong inisiatif perubahan yang positif.

Menurut En. Mohd Azwan Mohd Salleh, Pengarah MPC Wilayah Pantai Timur,
anugerah ini diberikan kepada warga MBK di atas inisiatif memacu peningkatan
produktiviti dalam program Pahang Produktif. Inisiatif ini merupakan satu misi kerajaan
negeri dengan kerjasama MPC untuk menjadikan Pahang sebagai negeri yang
membangun secara produktif. Diharapkan usaha ini dapat meningkatkan produktiviti
di bawah Rancangan Malaysia Ke-12 serta menyumbang kepada pertumbuhan
produktiviti buruh yang lebih tinggi. MPC menghargai segala usaha, sumbangan dan
jasa Warga MBK dalam melonjakkan lagi pertumbuhan produktiviti negeri Pahang ke

peringkat yang lebih tinggi.


http://www.mpc.gov.my/

Tamat
Untuk pertanyaan media:

Roslinda Abdul Hamid
0192296199 / lynda@mpc.gov.my

atau

Noor lzzati Kamis
0122867346 / noorizzati@mpc.gov.my

MRE

PERBADANAN PRODUKTIVITI MALAYSIA

“Memacu Produktiviti Negara” | “Driving Productivity of the Nation”

Malaysia Malaysla PRODUCTIVITY
@ wwwmpcgovmy f empcHe W eMPC_HQ @mpc_hq () "c::‘;:'l‘i";{ @kamiproduktif MZ':;':;::: il WAY UP e

Mengenai Perbadanan Produktiviti Malaysia (MPC)

Perbadanan Produktiviti Malaysia (MPC) adalah badan berkanun di bawah Kementerian Perdagangan Antarabangsa dan
Industri (MITI). MPC menggalakkan produktiviti, kualiti dan daya saing kepada industri dan organisasi di Malaysia. Visi MPC
adalah menjadi organisasi terkemuka dalam peningkatan produktiviti untuk daya saing global dan inovasi.

